
ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓՈՐՈՇԻՉՆԵՐ

«…ինչ է ակնկալվում աշակերտներից իմանալ և ինչ կարող են նրանք անել»:
2010թ. օգոստոսի 2-ին Կալիֆորնիայի նահանգային կրթական հանձնախումբը (California State Board of Education (SBE)) միաձայն որոշում կայացրեց մաթեմատիկայի և անգլերեն լեզվի համար նոր չափորոշիչներ ընդունել: Նոր չափորոշիչները ճշգրիտ են, հետազոտության վրա հիմնված և նախատեսված են յուրաքանչյուր աշակերտի պատրաստել՝ քոլեջում և աշխատանքում հաջող լինելու համար:  Չափորոշիչները միջազգայնորեն գնահատված են՝ երաշխավորելու, որ մեր աշակերտները կարող են մրցել ողջ երկրագնդի աշակերտների հետ:

Նահանգային համընդհանուր հիմնական չափորոշիչներ
2009թ. նահանգի գլխավոր դպրոցների պաշտոնյաների խորհուրդը ((Council of Chief State School Officers (CCSSO)) և Լավագույն վարժանքների կենտրոնի ազգային կառավարիչների միությունը ((National Governors Association Center for Best Practices (NGA)) համաձայնեցին ստեղծել չափորոշիչների շարք, որոնք կօգնեին աշակերտներին պատրաստվել՝ քոլեջում և աշխատանքային գործունեության մեջ հաջողության հասնելու համար: Այս գործընթացի առաջին քայլը քոլեջի և աշխատանքային գործունեության պատրաստվածության չափորոշիչների ստեղծումն էր: Սրանք հետո հիմք հանդիսացան նահանգային համընդհանուր հիմնական չափորոշիչների համար (CCSS):
Նահանգային համընդհանուր հիմնական չափորոշիչների նախաձեռնությունը կամընտիր, նախանգի կողմից ղեկավարվող, նպատակաուղղված համատեղ գործողություններ են, որոնք համակարգվում են CCSSO-ի և NGA-ի կողմից՝ ստեղծելու հստակ և կայուն կրթական չափորոշիչներ: Քառասունութ նահանգների, երկու տարածքների և Կոլումբիայի շրջանի ծնողները, մանկավարժները, բովանդակության փորձագետները, հետազոտողները, ազգային կազմակերպիչները՝ բոլորը միասին մասնակցել են չափորոշիչների ստեղծմանը: 

CCSS-ն ստեղծվեց մանկապարտեզից մինչև տասներկուերորդ դասարանի անգլերեն լեզու և մաթեմատիկա առարկաների համար: Դրանք հիմնվեցին նահանգային լավագույն չափորոշիչների վրա, որոնք ներառում են՝  ուսուցիչների փորձառությունները, բովանդակության փորձագետները, առաջատար մտածողները, ինչպես նաև հասարակությունից ստացած հետադարձ կապը: 
Կալիֆորնիան և համընդհանուր հիմնական չափորոշիչները
Սենատի հինգերորդ արտահերթ նստաշրջանի  
(SB X5 1) թիվ 1 օրինագծով հիմնվեց Ուսումնական բովանդակության չափորոշիչների հանձնաժողովը (ACSC)՝ ստեղծելու ուսումնական բովանդակության չափորոշիչներ՝ լեզվի և մաթեմատիկայի համար: Չափորոշիչների առնվազն 85 տոկոսը պետք է բաղկացած լինեին  CCSS-ից՝ մինչև 15 տոկոս լրացուցիչ նյութերից, ինչպես առաջարկվում էր հանձնաժողովի կողմից: SB X5 1-ում սահմանվում էր, որ Կալիֆորնիան պետք է.
Երաշխավորի, որ կարդալու, գրելու և մաթեմատիկայի նահանգային ուսումնական բովանդակության չափորոշիչները, ուսումնական ծրագիրը և գնահատումների ճշգրտությունը այնպես է պահպանվում, որ ավագ դպրոցների բոլոր շրջանավարտները  պատրաստված են  քոլեջ ընդունվելու և աշխատանքային գործունեություն ծավալելու համար՝ հաստատելով նահանգային համընդհանուր հիմնական չափորոշիչների վրա հիմնված նոր չափորոշիչներ ընդունելու գործընթացը:
Միևնույն ժամանակ SB X5 1-ն ուղղորդեց SBE-ին՝ ընդունելու կամ մերժելու  ACSC-ի կողմից 2010թ. օգոստոսի 2-ին արված առաջարկները:
ACSC-ը նիստ հրավիրեց 2010թ. ամռան ընթացքում՝ գնահատելու CCSS-ի ճշգրտությունն ու համապատասխանությունը Կալիֆորնիայի չափորոշիչներին: Նրանք ներմուծեցին բառեր, բառակապակցություններ և ամբողջությամբ ընտրեցին Կալիֆորնիայի չափորոշիչները՝ հաստատելու Կալիֆորնիայի՝ աշակերտների հանդեպ ունեցած բարձր ակնկալիքները: 

2010թ. հուլիսի 15-ին հանձնաժողովն առաջարկեց, որ SBE-ը ընդունի CCSS-ի փոփոխված տարբերակը: SBE-ն միաձայն որոշում կայացրեց ընդունել ACSC-ի՝ 2010թ. օգոստոսի 2-ի առաջարկությունները: 

CCSS-ի՝ անգլերեն լեզվի ամենակարևոր մասերը
Անգլերեն լեզվի CCSS-ները բաժանվում են չորս խմբի՝ կարդալ, գրել, խոսել և լսել, ինչպես նաև լեզու: Չափորոշիչները դասավորվում են դասարանի մակարդակով՝ սկսած մանկապարտեզից մինչև ութերորդ դասարան, իսկ ավագ դպրոցի համար՝ դասարանի ընդգրկման համաձայն: 

Մանկապարտեզից մինչև հինգերորդ դասարան կարդալու չափորոշիչներն ընդգրկում են հիմքային հմտություններ, որոնք նպաստում են աշակերտների ըմբռնմանը և տպագրության հասկացությունների, այբբենական սկզբունքի, ինչպես նաև անգլերեն լեզվի այլ հիմնական ընդունված կարգերի պրակտիկ գիտելիքներին:
Գրագիտության չափորոշիչները պատմության/ հասարակական գիտությունների, գիտության և տեխնիկական առարկաների համար լրացուցիչ առանձնահատկություններ են տրամադրում՝ կարդալու և գրելու չափորոշիչների կիրառումից մինչև առարկայի բովանդակություն: 
Յուրաքանչյուր դասարանի մակարդակում և ընդգրկմանը, կարդալու հատվածները ներառում են չափորոշիչներ և՛ գրականության և՛ տեղեկատվական տեքստի համար: Գրականությունն ընդգրկում է մշակույթների, ժամանակաշրջանների և ժանրերի լայն շրջանակ (օրինակ՝ պատմություններ, ժողովրդական հեքիաթներ, ֆանտաստիկ գրականություն, ռեալիստական արձակ, պիես և պոեզիա): Տեղեկատվական տեքստերը ներառում են կենսագրություններ և ինքնակենսագրություններ, գրավոր աշխատություններ պատմական-հասարակական գիտությունների, գիտությունների և արվեստի մասին, տեխնիկական տեքստեր և թվային տեղեկություններ:
Գրելու չափորոշիչներում աշակերտներից պահանջվում է գրել բազմաթիվ նպատակներ և տեխնոլոգիա օգտագործելով ստեղծել և հրատարակել իրենց գրավոր աշխատանքը: Աշակերտներից ակնկալվում է գրել բազմազան ժանրերում՝ հմտությունների և կիրառման սահմանների վարպետություն կառուցելով: 

Բառապաշարի ձեռքբերումը և վարժանքն անցնում են չորս խմբերով՝ արտացոլելով ներկայիս հետազոտությունը, թե ինչպես են աշակերտները լավագույնս նոր բառեր սովորում: Դասարանի մակարդակի նյութերի և տեքստերի և՛ գրելը  և՛ համատեղ խոսակցություններն աշակերտներին հնարավորություններ են ընձեռում նոր բառապաշարն օգտագործելով վարժվել:
Աշակերտները սովորում են գաղափարներ արտահայտել, միասին աշխատել, և ուշադիր լսել՝միավորելու և գնահատելու տեղեկատվությունը: Հմտությունները մեկուսացման մեջ ձեռք չեն բերվում, այլ կապված են դասարանի մակարդակին համապատասխան տեքստերի և թեմաների ընթերցման և վերլուծության հետ: Տեխնոլոգիան օգտագործվում է հավաքագրելու և ներկայացնելու տեղեկատվությունը:
CCSS-ի՝ մաթեմատիկայի ամենակարևոր մասերը 

Մանկապարտեզից մինչև ութերորդ դասարանի մաթեմատիկայի չափորոշիչները դասավորվում են ըստ բնագավառի: Մանկապարտեզից մինչև հինգերորդ դասարանի աշակերտներից ակնկալվում է հմտություն ձեռք բերել ամբողջական թվերի թվաբանության մեջ  (գումարում, հանում, բազմապատկում և բաժանում) և զարգացնել ուժեղ վերացական ըմբռնում և կոտորակների ընթացակարգի հմտություններ, որոնք հանրահաշիվը սովորելու խիստ կարևոր հիմքերն են: Վեցերորդ և յոթերորդ դասարանների չափորոշիչները ներառում են կոտորակների հետ աշխատանք և զարգացնում են այնպիսի հասկացություններ, ինչպիսիք են ռացիոնալ թվերը և համարժեք հարաբերությունները:
CCSS-ները համատեղելի են այն նպատակի հետ, որ բոլոր աշակերտները հաջողության կունենան Հանրահաշիվ 1-ում: Այն աշակերտները, ովքեր յոթերորդ դասարանում տիրապետում են բովանդակությանը և հմտություններին, ավելի լավ պատրաստված կլինեն ութերորդ դասարանի հանրահաշվի համար: Ընդունելով, որ բոլոր աշակերտները պետք է շարունակեն մաթեմատիկա սովորելը, CCSS-ն աշակերտներին առաջ է մղում ութերորդ դասարանի չափորոշիչներով, որոնք նրանց պատրաստում են ավելի բարձր մակարդակի մաթեմատիկայի համար, ներառյալ Հանրահաշիվ 1-ը: 

Ավագ դպրոցի չափորոշիչները մաթեմատիկան հասկանում են որպես մի առարկա, որը բոլոր աշակերտները պետք է սովորեն՝ քոլեջին և աշխատանքային գործունեությանը պատրաստ լինելու համար: Չափորոշիչները դասավորվում են հետևյալ հասկացությունների կատեգորիաների՝ թիվ և քանակություն, հանրահաշիվ, գործառույթներ, նմուշ, երկրաչափություն, վիճակագրություն և հավանականություն: Բացի այդ, CCSS-ը ներառում է չափորոշիչներ Հանրահաշիվ 1-ի, հաշվարկման, ինչպես նաև հավանականության ու վիճակագրության առաջավոր տեղադրման համար:
Դասարանի մակարդակների և բովանդակության ոլորտներում CCSS-ը նախատեսված են հավասարակշռելու հայեցակարգային ըմբռնման զարգացումը ընթացակարգային հմտությունների ձեռքբերման հետ: Աշակերտներից ակնկալվում է իրական աշխարհի խնդիրների և մարտահրավերների դեպքում կիրառել մտածողության մաթեմատիկական ձևեր, ձևակերպել հուսալի մաթեմատիկական փաստարկներ  և հստակ լինել իրենց մաթեմատիկական հաղորդակցության մեջ: 

Հաջորդ քայլեր
Թեև Կալիֆորնիայի 1997թ. անգլերենի և մաթեմատիկայի  ուսումնական չափորոշիչները նոր CCSS-ի հետ շատ նմանություններ ունեն բովանդակության և ձևավորման տեսանկյունից, նոր չափորոշիչների կիրառումը մի քանի տարի կտևի: CCSS-ի՝ համակարգերի իրականացման ծրագիրը մատչելի է CDE-ի  CCSS կայքէջում՝  http://www.cde.ca.gov/re/cc/documents/ccssimpsysplanforcaoct2012.doc (9ՄԲ) հասցեով: Այն ժամանակակից փաստաթուղթ է, որը ճանաչում է CCSS-ի՝ Կալիֆորնիայի ողջ կրթական համակարգի  հիմնական փուլերը և գործողությունները: [image: image2.jpg]

